
Tukha Thupi
INKUAN A KHRIST 

DIKTATNA A KILAMTHAKNA

Biakna Kikhop - NIPINI TENG 
ZING DAK 11:00 AM
SUNNUNG DAK 2:00 PM

Tea Fellowship - Singpi dawn a kithuahkhawmna

NIPINI NAWN BIAKNA HUNZEK
February 26, 2017

> Thumna tamtak toh Pathian 
ibuanna na uh thupitak in hon 
dawng gige a khatkhat a sim in 
kipahthu genni. 
>Evan. T. Damkhothang a dia 
ithumna te uh tamtak dawng in om 
hi, damtak in hunte izang thei , a 
innkuante leng ana hoih ta dih lai 
phot uhi. Thumna a phawk tou zel ni 
. .
> Tuailai camp a Hotdamna sang 
thak leh thupukna thak la tuailaite 
ading in Pathian Panpihna ngetssak 
ni. Hin dan thak leh lampi thak a 
paita ding a hih man un.
>Tuailai  Hotdamna Camp I sap -
tuam in lohching tak a ineih theih 
man in Toupa kiang a thupi na leh 
Pahtawina teng teng ipia ahi. Aman 
Honpi lungdam kou ni.
> Nipini nawn Biakna hunseh 
kigelte - Manphatak a I zat theihna 
ding in tannei dingte leh mipite 
Toupa khut hat ah kikemsak ni.

NIPINI PAITA (12/02/17) A THILPIAK LAKKHAWM
Nipini Thilpiak  -`11223  /-; Sawm-a-khat -`1,27,734 /-

        Missionary vakna -` 10,900 /-;  GBC student chawmna- 
9000/ BDF(Anntangpham)-`3656 /-;DORCED -`/-:             

Tea Fellowship - Singpi dawn a kithuahkhawmna

Khateng Nipini masapen chihlouh 
zing 9:30 - 10:30 sung Counselling 
hour hi gige hi. Hiai hun in mimal hi 
in, innkuan hileh Pastor thumsakna 
lunggulh leh houlim nuam kuapeuh 

welcome ahi.

SAPTUAM BANK ACCOUNT DETAIL 
“Evangelical Baptist Convention, Delhi”  

A/c No. 11084241142
State Bank of India, New Delhi Main Branch, 

Parliament Street, New Delhi - 110001, 
IFS Code SBIN0000691

Email: finance@ebccdelhi.org  leh 
Mob. No. 9818687331 ah piakna details 

theisak zel le kichian mahmah ding.

9:30 AM - COUNSELLING HUN 

BCD DEVOTION PROGRAM
Feb. 19, 2017 | 11:00 am

Pitu                       : Htn. Chingboi 
Lst. Sim a thumna : Np.Seiminlien Baite, Inter.
Phatkhawmna       : Laapite’ makaih in
Bible tang genna     : Np. Chinsuanmung, Beg. A.
     Np. Kunghoihlun, Beg. B.                                      
Thugenna               : Upa Thianzakham, Suptd.
Thupuanna           : A om bangbang
Thilpiak latna
& Hunkhakna        : Htn. Deborah.

February 2017 USHER
Toupa’n dam a Khathak (February) hon muhsak 

ta ahihman in tukha sung Mipi Biakkhawmna 
hunte a Usher ding anuai abang ahi uh:

 11:00 AM Biakna : 
 Tualsung Baptist Dorcas Fellowship a kipan

2:00 PM Biakna :  
Munirka Area - 1 Fellowship a kipan

Pathian' Phatkhawmna : WT makaih in

Thumkhawmna            : Mipi

Thilpiak/Latna             : Upa Thiankhanmuan

Thugenna             : Evan. T. Damkhothang

Thilpiak                          : Local Chairman

Pathian' Phatkhawmna : WT makaih in 

Thumsakna/Vualzawlna : Pastor N Tuang Lang 

2:00PM - TUAILAI CAMP FOLLOW UP

Pathian' Phatkhawmna     : WT makaih in.

Thumkhawmna                 : Mipi

Thilpiak/Latna                   : Upa Khamkhanpau

Thugenna             : Evan. T. Damkhothang

Special no                         : Lia Nemsiam  

Pathian' Phatkhawmna     : WT makaih in.

Thumsakna/Vualzawlna  : Pastor H Biakson

11:00AM - TUAILAI CAMP FOLLOW UP

WELCOME ALL
Tuni EBCC Delhi a biakkhawmna hun hong uap Toupa  misiangthoute I 

Toupa Jesu Khrist min in itna chibai buk in kon vaidawn uh.
Nou toh Pathian bekhawm-phatkhawm a om nuam kasa ua, lemtang 

omchia nong kikhop zel uh ka lamen uhi.

Ka hinna Pathian duh 
in, Pathian hing duh 
in, a dangtak ahi;

Sam 42:2a

9:30 AM - Counselling Hun
11:00 AM : ZINGLAM BIAKNA KIKHOP 
Pathian' Phatkhawmna : WT makaih in.
Thumkhawmna            : Mipi
Thilpiak/Latna             : Upa T. Tuanmuanthang
Pem Laklutna  : 
Thumsakna/Thugenna : Pastor
Pathian' Phatkhawmna : WT makaih in.
2:00 PM : SUNNUNG BIAKNA KIKHOP  
Pathian' Phatkhawmna : WT makaih in.
Thumkhawmna            : Mipi
Thilpiak/Latna             : Upa Damsawmthang  
Pem Laklutna  : 
Thumsakna/Thugenna : Pastor
Pathian' Phatkhawmna : WT makaih in.
Hunkhakna/Vualzawlna : Upa Ngulminthang 

News from KTZ

THANKSGIVING PROGRAM
Nisim- December 16, 2016 in Mini Auditorium, 
Dorcas Hall campus ah Central School Sub-
Committee makaih in EBC School Ministry pai 
zomzel a huhna leh lam tuamtuam a kithuahpihte 
tung a kipahthugenna hunseh manphatak zat in om 
hi. 
1. Project Nehemia, BYF, EBCC Delhi & Central Delhi 
- Kong tuamtuam a panpih gigetu
2. Daniel Scholarship, BYF, EBCC Bangalore - ECE 
topperte scholarship petu
3. Project Mission Workers (Evan Teacher) Tour, BYF 
& TBMC, EBCC Central Delhi
4. Thanlon Veterans, CES Thanlon huhtute
5. Kangkap Educational Foundation - CES Kangkap 
grant leh thil tuamtuam a huhtute
6. Social Economics Educational Trust - CES 
Mualnuam thil tuamtuam a huhtute
7. Pu T Vungmuanlal s/o Upa T Singthuam - 1 year 
voluntary Evan Teacher.
8. Pu Khamsuanmung Tombing, IFS, DFO CCPur - 
Donor of Solar lamp toh students
9. Pu Siamnunlian Valte, Prop:VK Tawna College - 
Donor of Computer set
10. The 34th Assam Rifles - CES Kangkap te lam 
tuamtuam huh
Hiai hun ah Director(SD) in vision sharing hun leng 
zang a, maban a sepzui ding leh puahthak tuak 
khenkhat leng taklang hi.
Tu in Social Development nuai a etkol a om Beth 
Haran Hostel hon leh zat hita hi. Feb.2017 issue KTZ la nailoute’n inkong ah 

laktheih ding

Editorial BCD CORNER
Tukum in Naupangte Bible a tamthei lam byheart 
sak kisawm a, nu le paten hon kithuahpih a, i tate 
anuai a Bible Bung & Tangzah hong ki taklang te 
March Kha tan a ana sinpih chiat din ka hon ngen 
uhi. 
Senior pawl  - Eklijiasti 12. 
Inter pawl  - Puanak te 3:1-12
Junior pawl  - Sam 119:9-16 
Primary pawl  - Sam 1. 
Beg (B)pawl  - Sam 125. 
Beg (A) pawl  - Sam 123.

DANSIANGTHOU IN KITENG DING UH
Hongtung ding February 24, 2017 (Sintawpni) 
sunnung dak 1:00 in I biakin ah Unp. T. Pauthian 
muang s/o Upa. T. Thianzakham of R.K. Puram leh 
Unn.Ngaikhannem d/o N. Ginkhanchin of 
Bungmual te  Dansiangthou in Kiteng ding uhi.

Khanna kichi khovel a thil poimawh mahmah leh ngeina thil ahi. Mihing khat hong pian a kipan a ni, a kal, a 
kha leh a kum tawh kituak akhan lamet ahi. Tuabang a ngeina banglou deuh om chiang in doctor or 
damdawi inn ah ki-ensak zel hi. Huai kia leng hilou in, haichi leh sing & loute leng I lamet or ngeina hong 
batlouh chiang in, khan hoih khan pha a hong khan na ding in; lei hoih leh vanzat tuamtuam zang in pan kila 
lou theilou hi. 
Huchimah bang in, mihing khat a ding in khalam khanna poimawh lua hi. Khalam vai a poimawhna 
mahmah tuh, hiai in leitung khenlam, taksa sihnung tanpha or tangtawn daih ahihman in nak poimawh 
lawtel hi. Khalam khan na dia poimawh leh salam hinkhua a dia leng hoih leh navak na dia poimawh tampi 
omte lak ah bangzah hiam ensuk ni.

1. Bible/Laisiangthou sim: Khalam Khanna dia 
lunggulh peuhmah in I theih masak pen dia hoih ahih 
leh Pathian kha bawltu toh hun tampi zat khawm ngai 
ahi.  Khalam Khanna dia poimoh mahmah khat ahih 
leh Bible/Laisiangthou sim ahi. Kumpi David in 
Pathian ngaih chihtak in ngai in hichi in ana sam hial 
hi. Ka hinna Pathian duh in, Pathian hing duhin, a 
dangtak ahi; chilkchiang in ahia Pathian ma ka tun 
dinga, A mai ka muh ding (Ps. 42:2). Gingtute'n 
Pathian thutak I zak theih na tuh Laisiangthou 
tungtawn ahi, khalam khan na ding in simsim a 
huntampi toupa toh kikholh in khalam hatsak in 
galthuam na hoihtak leng ahi. 2 Timothy 3:16-17 a 
hichi in gen hi “ Liaisiangthou peuhmah Pathian 
hatkhuma piak ahi a;huaiziakin, thuhilhna ding 
bang,bawlhoihna ding bang taihilhna ding bang 
diktatna lam a kichilna ding bang in a phatuam hi; 
huchia Pathian mi tuh nahoih chiteng sem ding a 
kimtak a kivana a kim theihna ding in”. Khalam khan 
na ding in thuhilh, bawlhoih,taihilh leh diktakna lam a 
kichilna ipoimoh ahi. laisiangthou sim mah poimoh 
hi khalam kikepna leh Khanna dik a ikhanna ding in.

2. Thumna: Matthai 26:41 “Khemna a na lutlouhna 
ding un kiging gige in thum un; kha in zaw angap a, 
sa bel a hat kei hi, achi a.” Khemna a pan hong 
thoukhia a Pathian ta dia ihong kipiak chiang in Satan 
in hon nung delhdelh ahih man in Thumna a iki kep a 
poimoh mahmah hi. Kiging gige a hon nung delh leh 
hon suksiat sawm om ahi chih theih gige a thumna 
lou a ki pang zoulou di chih laisiangthou in hon hilh 
chian hi. Thumna toh hiai khalam galdouna kizou 
ding chih na ahi.

3. Biak-khawmna: “Phatna late, Pathianlate, 
khalam latea kihoupih chiata Toupa kianga na 
lungtang teng u aging kilawm bawl leh lasain….” 
Mimal khat kia a ipan sang in lawm leh vual  khalam 
kalsuan na ding in le poimoh mahmah hi, I ginna a 
pialmang lou a khanlam  imanoh na ding in 
Biakkhawmna  kalbi khat ahi.

4. Thilpiak: Thilpiak pen hotdam a om te kipahna 
luanglet leh kipahthu genna khat ahi. Pathian in hon 
hotdam na toh kizui in nuingzuihna leh a tangthupha 
puanzakna  a tel ding I mohpuakna ahi. Mi chih bel 
missionary, Pastor leh evangelist ihi thei khol kei dia 
himah leh thilpiak tungtawn in hiai na a tel pen ihih 
dia Toupa hon lam et ahi (2 Cor. 9:6-15). 

5. Theihpihna: Hiai a hih Jesu'n anung zui te kiang a 
thupiak gol penpen ahi. Gingtu khat peuh in initeng 
hin dan leh i kim ipam a Toupa a dia theihpihtu 
muanhuai ihih ding chih ahi (Mt.28:18,19).

KHALAM KHANNA TUAILAI CAMP 2017 REPORT TOMKIM
Pathian kiang a I thumna uh mawlchik luang 
khawmte Aman hon dawng in Ministry Year Plan 
(2016-17) a kiguang 'Tuailai Camp' neih ding chih 
pen February 15-18, 2017 sung manphatak a neih 
in om hi. Hiai Camp thupi dia ki teel “Ginna ah na 
omna uhiam?”(2 Kor.13:5), chih ahi. Tua ban ah, 
Pathian' piina lamdangtak ziak in Camp Speaker dia 
ngainatak a ichial uh Evan. T.Damkhothang insung a 
haksatna thupitak (a'pa tuma zek a stroke a puk a 
hoih taktak thei nailou) kaal ah hong kalsuan thei in 
tuailai te lak ah Pathian' vanzat manphatak in hong 
pang a, Pathian' tung leh amah (camp speaker) tung 
ah kipahthu naktak in igen hi.
Camp honna leh hun zattouh ding te Pathian kiang a 
latna Pastor N.Tuang Lang, Camp Director in 
February 15, 2017 nitak 8:30 PM a aneih zawh in 
hun zat ding dan bikhiahsa bang in zattouh diandian 
in om a, Pathian'Kha ompihna leh makaihna ziak in 
bangmah nawngkaina omlou in huntawp tan zat a 
om in February 18, 2017 nitak in Pastor H.Biakson 
in Pathian kiang a kipahthu genna thumna toh Camp 
khakna bawl hi. 
Hiai camp adia registration bawl avek a 64 dan a 
record himahleh ataktak a lutthei 61 (pasal 43 leh 
numei 18) pha hi. Tua ban ah hiai camp neih sung in 
Thugenna/Mass Counselling hun 13 vei zat in om a, 
tua te tungtawn in tuailai 50 val in Pathian' mai a 
kilatkhiakna(hotdam kitheihna) leh kilatthakna nei 
ua chiamteh ahi.Hallelujah! Amaute ziak in Pathian 
min nakpitak in ipahtawi a, tua bang dinmun tung 
kha thei nailou te leng a thuzak te uh tungtawn a 
Pathian' Kha in a houpih touh zel a nikhattei hinkhua 
kikhekna/kitundingthakna hun hon muh na ding un 
ithumna te uah delhzui tou le'ng chi in iki ngen hi. 
Tua ban ah hiai camp adia mi phatuamngai te hon 
piakkhawm asum in Rs. 3500 leh avan in dal 15 kg, 
allu 5 kg, chini 12 kg leh coffee 1.5 kg kidong a, 
amaute tung ah kipahna lian petmah hi.
Hichitan A' hoihna itung a nibang a hon taangsak i Pa 
Pathian in thupina leh minletna tengteng tang henla, 
mailam ah A' khalam vualzawlna deihhuai pen te 
tawh tuailai deithawhhuai te leh A' Saptuam mite 
khempeuh hon vuk tou zel ta hen.

- Upa T.Thiankhanmuan, Secy., Camp Committee 

KIPAH THUGENNA
Tuailai Camp 2017 toh kisai thumna leh lamchi 
tuamtuam a I pankhawmnate ziak un lohchingtak a 
zoh in omta hi. Banah, Camp hunsung a nektak 
adia a sum leh van a hongpang anuai a unaute ziak 
in Toupa min I phat hi.
1. Nu Ngairokim - Dal 15Kg
2. Pa T Chinkhanpau - Rs. 1,000/-
3. Pa P Lalbiaklian - Rs. 2,000/-
4. Pa Robert Suanlian - Potato 5 Kg + sugar 5 Kg
5. Nu Haumuankim - Coffee 1.5Kg
6. Nu Khamkhochiin - Rs. 500/-
7. L/Upa S Thuambiaklian - Sugar 7 Kg

TUALSUNG KITELNA DING TOH KISAI
TBSUC in term thak a tualsung Department chih 
kitelna ding toh kisai a timeline a bawl hiai a nuai 
abang ahi:
a) Candidate list bawlzoh hun di  - 12.02.2017
b) Scrutiny of Candidate  - 28.02.2017
c) TBSUC & TBDFC ding telna  - 05.03.2017
d) TBMC & TBYFC ding telna   - 12.03.2017
e) Commissioning    - 19.03.2017
f) Office Bearer kiform huntawp  - 26.03.2017
Tutan in TBYF Primary election zoh hita, maban 
saizui hilel hi.

HON CHIAL UH
Upa T Thianzakham & Nu Ngemkhozam te’n a tapa 
3na uh Tg James T Pauthianmuang leh Lia 
Ngaikhannem (d/o N Ginkhanchin) te Feb. 24, 
2017 a EBCC Delhi Biakin a sunnung dak 1:00 a 
Dansiangthou a a kitenna uap ding leh Biakin kong 
a receiption program a telding in saptuamte 
ngainatak in hon chial uhi. 

Caretaker lakna dia DPC - zingchiang 
(20.2.17) 7:30PM in omding


